
ABSTRAK

Laporan ini disediakan untuk memenuhi kriteria kursus WXES 3181- PROJEK
ILMIAH TAHAP AKHIR 1 iaitu kursus wajib bagi semua bakal graduan untuk
memperolehi Sarjana Muda Sains Komputer Universiti Malaya. Kursus ini
mengkehendaki pelajar membangunkan sebuah sistem mengikut fasa-fasa
pembangunan bagi mengaplikasikan pengetahuan yang diperolehi secara praktikal.
Maka, Sistem E-Pilihanraya UM (E-PUM) ini dibangunkan melalui aplikasi teori dan
praktikal secara menyeluruh dan konsisten agar dapat mencapai matlamat serta

objektif asal pengajian jurusan Sains Komputer dan Teknologi Maklumat.

Projek pembangunan Sistem Pilihanraya Elektronik Universiti Malaya atau
dikenali sebagai SPEUM telah dipilih sebagai memenuhi syarat untuk menjalani
kursus ini. SPEUM merupakan satu sistem berkomputer yang berasaskan web yang
disasarkan untuk kegunaan Bahagian Hal Ehwal Pelajar UM yang menguruskan
proses pilihanraya dan juga pelajar UM yang layak mengundi. Sistem ini
dibangunkan untuk menggantikan proses manual dan bertujuan mengurangkan
beberapa masalah yang dikenalpasti selain memberi kemudahan kepada pengguna.
SPEUM yang dibangunkan ini berupaya menampung kekurangan proses secara
manual dari segi keselamatan, pengurusan maklumat yang lebih sistematik, pengiraan
undian yang automatik dan tepat, mudah untuk dirangkaikan, menyediakan

antaramuka yang menarik dan interaktif, serta mudah digunakan.
SPEUM diharapkan dapat beroperasi dengan baik dan dapat memberi

kesinambungan kepada pembangun agar diperbaiki kelemahan-kelemahan sistem

mengikut perubahan zaman dan mengikut kemahiran pembangun.

PENGHARGAAN

Terlebih dahulu, ingin saya memanjat kesyukuran ke hadrat Ilahi kerana dengan
keizinan dan limpah kurniaNya dapat saya melaksanakan pembangunan sistem ini
dengan kesabaran dan kesungguhan. Tidak dilupakan juga, ucapan yang teramat kasih
kepada ibubapa, abang-abang serta sekeluarga yang telah banyak memberi dorongan
dan inspirasi sebagai kekuatan di dalam menempuh dugaan serta kesukaran yang

Rozahan Aboo Bakar dan Nor Jumaadzan Zaleha Mamat Ghazali yang turut

tidak ternilai itu sangat dihargai dan tidak mungkin dilupai.

Akhir sekali, tidak dilupakan juga rakan-rakan seperjuangan, antaranya Ayu,

1.1 LATARBELAKANG PROJEK

Dalam dekad ini banyak pihak telah memperkatakan tentang perubahan besar sistem
kehidupan manusia dengan munculnya Era Maklumat. Era Maklumat ini boleh dilihat
sebagai peristiwa yang lebih besar daripada Revolusi Perusahaan yang berlaku hampir
seabad lalu yang telah mencorakkan semula peradaban manusia kepada satu bentuk
kehidupan yang lebih canggih. Ledakan teknologi maklumat di Malaysia juga dewasa ini
amat memberansangkan, di mana pelbagai aplikasi teknologi maklumat telah diterapkan
dalam kehidupan hari ini, khususnya di peringkat universiti. Pengaruh teknologi tidak
hanya mencakupi hal ehwal pentadbiran tetapi juga merangkumi proses pengajaran dan
pembelajaran universiti amnya.

Oleh kerana bidang politik turut meliputi aktiviti di kampus, satu perubahan
paradigma perlu dijalankan, selaras dengan matlamat Universiti Malaya (UM) ke arah
melaksanakan E-Universiti. Pembangunan E-Pilihanraya Universiti Malaya (E-PUM)
atau Sistem Pilihanraya Elektronik Universiti Malaya adalah satu pembaharuan kepada
prosedur pilihanraya Universiti Malaya di mana proses-proses berkaitan pilihanraya
dilaksanakan dalam sistem rangkaian komputer. Sistem yang menggunakan rangkaian
Intranet ini membenarkan penyambungan bahagian pusat pengurusan pilihanraya dengan
mana-mana rangkaian komputer dalam kawasan universiti; sekaligus membolehkan para
pelajar mengundi secara atas talian dengan memasukkan nombor matrik pelajar dan
katalaluan. Tambahan pula, proses pengiraan undi turut diintegrasikan dalam sistem ini,
maka membolehkan keputusan pengundian diketahui dengan pantas dan sistematik.

Diharapkan melalui sistem E-Pilihanraya ini, warga Universiti Malaya

memperoleh kemudahan di dalam melaksanakan tanggungjawab sebagai pemilih, di

samping memudahkan pihak pengurusan pilihanraya; iaitu Badan Hal Ehwal Pelajar

Universiti Malaya amnya, dalam operasi pengundian.

1.2 E-UNIVERSITI

Universiti Elektronik atau ringkasnya e-universiti merupakan satu konsep baru yang
diperkenalkan pada pertengahan tahun 1980an apabila beberapa kolej dan universiti,
terutama di United State, berusaha untuk membina rangkaian komputer dan teknologi
telekomunikasi bagi berhubung dan menyampaikan sesuatu pembelajaran dalam jarak
yang jauh. Ia diperkenalkan untuk mewujudkan suatu persekitaran yang dapat
mengurangkan penggunaan kertas di kalangan pihak pentadbiran dan mengintegrasikan
maklumat. Kewujudan e-universiti secara tidak langsung akan mengubah misi sesebuah
universiti.

Di Universiti Malaya, FSKTM merupakan salah satu usaha awal yang akan
dikembangkan bagi matlamat membina e-universiti. E-universiti yang ingin dibangunkan
adalah mengikut konsep model yang masih mengekalkan tradisi namun lebih progresif
bagi menyediakan lebih banyak kemahiran khususnya dalam bidang teknologi maklumat.
Malah ia juga melibatkan pembinaan sosial secara berperingkat supaya dapat membina
persekitaran yang lebih idealis.

Sehingga kini, model yang begitu menonjol apabila memperkatakan sesuatu
mengenai universiti ialah kombinasi teknik pembelajaran tradisional dan kajian
akademik, sebagaimana yang dinyatakan oleh Wilhelm Von Humboldt (Denning, 1996).
Walaubagaimanapun, model ini telah memberi saingan dan tekanan daripada perubahan

masyarakat, media dan golongan politik. Perubahan ini adalah disebabkan oleh kehadiran



teknologi terkini serta kemampuannya untuk memberikan peningkatan dari segi taraf
kehidupan, di mana penekanan difokuskan dalam bidang pendidikan tahap tinggi.

Secara amnya, e-universiti menggabungkan kestabilan, keberkesanan pengeluaran
dan nilai yang sepadan dengan apa yang diharapkan oleh masyarakat. Misi e-universiti
yang diutarakan adalah universiti mengeksploitasikan sepenuhnya teknologi terkini bagi
memenuhi keperluan pendidikan, menggalakkan penglibatan aktif penuntut di dalam
pembinaan komuniti dan memberi faedah persaingan di dalam masyarakat, sekaligus

mencipta aspirasi bagi kerjaya masa hadapan.

1.3 TUJUAN PROJEK

Universiti Malaya sering menjadi pelopor di dalam penggunaan teknologi maklumat bagi
negara dalam bidang pendidikan dan pentadbiran. Selaras dengan matlamat Universiti
Malaya ke arah melaksanakan E-Universiti, proses pilihanraya kampus tidak harus
terpinggir dari arus perkembangan teknologi semasa.

E-Pilihanraya Universiti Malaya merupakan satu pembaharuan kepada proses
pilihanraya UM di mana beberapa prosedur akan dilaksanakan di dalam sistem rangkaian
berkomputer. Sistem ini menyediakan kemudahan pengundian melalui komputer, serta
mempercepatkan proses pengiraan undi dan keputusan.

Di samping itu, sistem ini juga berperanan memberi kemudahan kepada pelajar
UM serta pihak pentadbiran yang terlibat. Ia turut dibangunkan bagi mengatasi beberapa

masalah yang timbul dijalankan secara manual.



14 SARANAN PROJEK

Sistem ini menyarankan pihak Universiti Malaya memperuntukkan akaun e-mail kepada
semua pelajarnya agar proses pilihanraya lebih sistematik, adil dan telus. Saranan
pelaksanaan akaun e-mail pelajar ini bertujuan agar penghantaran maklumat katalaluan
kepada pelajar dijalankan secara privasi dan terkawal, disebabkan oleh ia merupakan
maklumat sulit. Selain untuk kegunaan proses pilihanraya, akaun e-mail ini juga didapati
sangat efektif bagi individu pelajar memperoleh maklumat lain yang berkaitan.
Contohnya pensyarah mudah menghubungi mana-mana pelajar melalui senarai akaun e-
mail. Pelaksanaan akaun e-mail universiti untuk pelajar telahpun dijalankan di 'niversiti

Multimedia serta hampir kesemua universiti luar negara.

1.5 OBJEKTIF PROJEK

Pembangunan E-Pilihanraya UM ini telah menggariskan beberapa objektif utama.
Objektif projek bertujuan bagi membantu di dalam menghasilkan suatu sistem yang dapat
memenuhi kehendak pengguna kelak. Berikut merupakan objektif yang hendak dicapai

oleh sistem E-PUM:

i.  Mengubah proses manual bagi pendaftaran calon dan pengundi,
pembuangan undi dan pengiraan undi kepada penggunaan komputer.
ii.  Mengurangkan bilangan pekerja dan penggunaan kertas.
iii.  Mengurangkan risiko kesilapan pengiraan undi dan menjimatkan masa.

iv.  Keputusan pilihanraya dapat diketahui dengan lebih pantas.



1.6 KEBAIKAN SISTEM PILIHANRAYA ELEKTRONIK

Sistem pilihanraya atau pengundian yang dijalankan secara elektronik telah mula

diaplikasikan oleh banyak organisasi luar negara bagi tujuan pelbagai bidang, khususnya

dalam bidang politik. Kemunculan teknologi terkini dan keberkesanannya mampu

mengadaptasikan proses-proses berkaitan pilihanraya kepada sistem berkomputer.

Berikut adalah beberapa kebaikan yang terdapat dalam sistem pilihanraya atau

pengundian elektronik:-

1.

iii.

1v.

Vi.

Proses-proses yang diambil alih oleh komputer akan dapat mengurangkan
kos dari segi pengambilan pekerja upahan yang ramai.

Secara tidak langsung, sistem ini telah menjimatkan masa serta dapat
mengurangkan pembaziran kertas.

Sistem ini telah menggalakkan orang ramai terlibat dengan penggunaan
teknologi dan infrastruktur moden.

Bagi organisasi-organisasi besar, aplikasi sistem ini telah memudahkan dan
mempercepatkan aktiviti-aktiviti perusahaan seperti pengeluaran produk dan
servis, analisa pasaran tempatan dan dunia, proses membuat keputusan serta
faedah persaingan.

Melalui pemerhatian yang dijalankan terhadap penggunaan sistem ini,
didapati peratus penglibatan pengundi telah meningkat berbanding
pengurusan pilihanraya secara manual. Penggunaan teknologi moden
ternyata mudah menarik minat orang ramai.

Kemunculan sistem pilihanraya ini telah mewujudkan pelbagai cabang

perusahaan dan perkhidmatan yang baru bagi memastikan Kkelebihan

komponen sistem semakin efektif dan demokrasi. Antaranya ialah teknologi
kriptografik, tandatangan digital, mesin pengesah cap jari, kad cip individu,

terminal sentuhan skrin dan lain-lain.

1.7 PERNYATAAN MASALAH

Isu utama bagi pilihanraya, sama ada dilaksanakan secara manual atau elektronik, adalah
SEKURITI dan PRIVASI yang merangkumi proses awal sehingga akhir pilihanraya.
Merujuk kepada sistem E-PUM, isu-isu tersebut melibatkan beberapa proses dan
komponen sistem seperti rangkaian-rangkaian komputer, pangkalan data dan juga fungsi-
fungsi utama yang beroperasi dalam sistem. Pelbagai faktor perlu diambilkira, antaranya:

i.  Autoriti pengundi dan pentadbir

ii.  Perlindungan undi yang dihantar

iii.  Perlindungan proses kiraan undi
Langkah-langkah keselamatan dan pembaikpulih perlu dikaji dan dilaksanakan bagi

memastikan kestabilan sistem.

1.8 SKOP PROJEK

Bagi menspesifikasikan fungsi-fungsi yang terlibat di dalam pengoperasian sistem, skop
bagi pembangunan projek E-PUM telah dibahagikan kepada dua bahagian iaitu skop
khusus dan skop am. Berikut adalah rajah yang menunjukkan carta organisasi bagi

menggambarkan perkaitan secara hierarki di dalam skop projek ini:



{ SKOP PROJEK E-PUM ]

1

|
[ SEBELUM PILIHANRAYA] [ SEMASA PILIHANRAYA }

Rajah 1.1 Carta Organisasi Skop Projek E-PUM

1.8.1 Skop Khusus

Skop khusus merujuk kepada fungsi-fungsi yang terperinci bagi sistem E-PUM agar
pelaksanaan sistem lebih mudah dibangunkan. Skop khusus bagi E-PUM dikategorikan
kepada dua situasi iaitu sebelum pilihanraya dan semasa pilihanraya.

i.  Sebelum Pilihanraya

Situasi sebelum pilihanraya hanya memerlukan penglibatan pentadbir sistem;
di mana pentadbir akan melakukan tugas-tugas menambah, menghapus dan
mengemaskini rekod-rekod pengundi dan calon yang hendak bertanding.
Pentadbir juga akan menghantar katalaluan kepada para pengundi melalui
akaun e-mail pelajar.
ii.  Semasa Pilihanraya

Situasi semasa pilihanraya dijalankan pula melibatkan capaian pengundi ke
sistem bagi proses mengundi calon-calon serta menghantar undian. Pentadbir

hanya perlu memonitor keselamatan sistem dan menjana laporan jika

diperlukan.






